
29ú Eanáir

Rang a 6 agus Pobalscoil Ghaoth Dobhair
Bhí Seoirse Ó Dochartaigh an príomhoide ó Phobalscoil Ghaoth Dobhair istigh ar an Déardaoin seo caite le labhairt le rang a 6. Tá an lá oscailte don chéad bhliain nua ar siúl inniu an 29ú Eanáir. 

Tráth na gCeist – Comhar Creidmheasa
Tá páistí ó na hardranganna ag glacadh páirte i dtráth na gceist boird an Chomhair Chreidmheasa i Ionad Naomh Pádraig ar an Luan an 10ú Feabhra ag 6:30i.n. Cuirfear nóta abhaile leis na páistí atá páirteach.

Peil faoi dhíon
Bhí girseachaí na scoile san iomaíocht sa chomórtas peil faoi dhíon ar an Mháirt seo caite i bPobalscoil Ghaoth Dobhair. Táimid an-bhródúil as na girseachaí mar chríochnaigh siad sa dara háit ar an lá.

Meabhrúchán
Tá polasaí lóin sláintiúil i bhfeidhm ag an scoil. Spreagaimid lónta a chuimsíonn torthaí, glasraí, slánghráin agus tá cosc ar sneaiceanna agus deochanna siúcraí. Is scoil saor ó chnónna muid le roinnt blianta chun mic léinn agus baill foirne a chosaint, a bhfuil ailléirgí tromchúiseacha orthu. 

Ceardlann ar Fholláine agus Ceannaireacht
Bhí Peter McAuliffe chun ceardlann a thabhairt do rang a cúig agus a sé ar an Aoine seo caite ach bhí an scoil druidte mar gheall ar an drochaimsir. Táimid ag fanacht leis teacht ar ais chugainn le dáta eile. Tá sé ina bhall de UUP Ireland – (Unleashing Personal Potential).  Déanann siad ceardlainn ar    meon fáis, socrú spriocanna, athléimneacht, ceannaireacht, caidrimh dhearfacha agus folláine. 

Blitz Peile - Finn Harps 
Tá gasúraí agus girseachaí ó rang a 4 go rang a 6 ag glacadh páirt i gComórtas atá a reáchtáil ag Cláirsigh na Finne ar an Mháirt an 25ú Feabhra. Beidh an comórtas ar siúl san Ionad Pobail i Leitir Ceanainn. 

Feis Chultúrtha na Rosann
Tá an Feis ar siúl i bPobalscoil na Rosann ar an 26ú agus 27ú Feabhra. Beidh filíocht aonair/ghrúpa, amhránaíocht aonair/ghrúpa agus grúpa ceoil traidisiúnta ar siúl Dé Céadaoin an 26ú. Beidh an catagóir drámaíochta ar siúl ansin Déardaoin an 27ú Feabhra. Beidh páistí ón scoil ag glacadh páirte san Fheis.

Scoil Druidte
Beidh an scoil druidte ar an Luan an 3ú Feabhra don lá saoire bainc.




Díolachán Búit Carr
Cuireadh Díolachán Búit Carr ar ceal mar gheall ar an drochaimsir. Tá sé ar siúl anois Dé Domhnaigh an 23ú Feabhra in Ionad Cois Locha. Táimid fíor-bhuíoch de na tuismitheoirí ar fad a bhronn earraí ar an scoil le díol ar an lá.

Le gach dea- ghuí,
              Pól Ó Fearraigh

